
2023 гъэм и етIуанэ 
илъэс ныкъуэм щIэджы-
кIакIуэхэм  яIэ рыхьэну 
газет хэмрэ журнал-
хэмрэ Iэ щы щIадз зэ-
маныр иухащ. Арщхьэ-
кIэ къыкIэ рыхуахэм зы 
мазэкIэ нэхъ кIасэу ахэр 
хуа хьынущ, и пщIэр 
дызыхуэкIуэ махуэ 
гъунэгъу хэм щIатмэ. 

Мази 5-м «Адыгэ пса-
лъэ» газетым и уасэщ:

унэм ныфхуахьыну 
фыхуеймэ - сом 682-рэ 
 кIэ пIейкIэ 69-рэ;

фэ езым пощтым 
къыщыфщтэжынумэ - 
сом 620-рэ кIэпейкIэ 
85-рэ.

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Тхылъыр  щIэныгъэм  и  IункIыбзэщ.
Лъэпкъ Iущыгъэ:

Фэеплъ

Къэбэрдей-Балъкъэ-
рым ерыскъыхэкI про-
мыш ленностым зыще-
гъэужьыным хэлъхьэны-
гъэшхуэ хуэзыщIахэм 
ящыщщ Ерчэн Надеждэ 
Хьэбыж и пхъур. «ЩIы-
хьым и дамыгъэ» орде-
ныр тIэунейрэ зыхуа-
гъэфэща, «Урысей Феде-
рацэм ерыскъыхэкI про-
м ы ш л е н н о с т ы м к I э 
щIыхь зиIэ и лэжьакIуэ» 
цIэр зыфIаща бзылъху-
гъэм IуэхугъуэфI куэд 
ху зэфIэкIащ, цIыхухэм я 
гум гуапэу къинащ.

ЕРЧЭНЫМ ЕрыскъыхэкI 
промышленностымкIэ 
Москва институтыр къиу-
ха нэужь, 1959 гъэм Нал-
шык IэфIыкIэ щащI фаб-
рикэм лэжьэн щыщIи-
дзэри, илъэс 37-кIэ IэнатIэ 
зэмылIэужьыгъуэхэм пэ-
рытащ: цехым и химикыу, 
сменэм, итIанэ цехым и 
унафэщIу, адэкIэ къэрал 
псом щыцIэрыIуэ а                     
Iуэх у щIапIэм и унафэ- 
щIу. 

Надеждэ зыдэлэжьахэм 
жаIэрт фабрикэм абы и 
псэр апхуэдизкIэ хэлъти, 
ар и унэ етIуанэу къи лъы-
тэу зэрыщытар. Унафэ-
щIу зэрылэжьа илъэсхэм 
абы хузэфIэкIат IуэхущIа-
пIэм иужьрей мардэхэм 
тету зригъэужьыну. 

А зэманым фабрикэм, 

(КIэухыр.
ПэщIэдзэр 1-нэ нап.)

МахуитIкIэ екIуэкIа зэхуэ-
сышхуэм хэтащ РСО - Ала-
нием и Правительствэм и Уна-
фэщI Джанаев Борис. Къы-
зэхуэсахэм защыхуигъазэм 
Джанаевым къыхигъэщащ 
зэхъуэкIыныгъэшхуэхэр ще-
кIуэкI иджырей лъэхъэнэм 
хъы барегъащIэ IэнатIэхэм 
къа пэщылъ къалэнхэм хэп-
щIыкIыу зэрызихъуэжар, 
ахэр, япэм хуэмыдэжу, нэхъ 
ткIий, жэуап зыпылъ зэры-
хъуар. 

- Си гуапэщ мыгъэрей зэ-
хуэ сым и гъунапкъэхэр нэхъ 
ин зэрыхъуар, абы хэтхэми 
къыщаIэтыну Iуэхугъуэхэми 
щIэ куэд къызэрыхыхьар, - 
жиIащ Джанаев Борис. - Абы 
къегъэлъагъуэ хъыбарегъа-
щIэ IэнатIэхэм жылагъуэм, 
политикэм, гъащIэм щаубыд 
мыхьэнэр нэхъ лъагэ зэры-
хъур. Дапщэщи хуэмыдэу, 
нобэ фэ, журналистхэм, 
 пэ жыр и тегъэщIапIэу 
 къэвгъэлъэгъуэн хуейщ 
къэралым, дунейм щекIуэкI 
Iуэху гъуэхэр, дэтхэнэ къэ-         
хъукъащIэри  Iуэхугъуэри 
зэпкърыхауэ, абыхэм щхьэу-
сыгъуэ яхуэхъуамрэ кърикIуэ-
нумрэ нэрылъагъу фщIыуэ 
цIыхубэм я пащхьэ ифлъхьэу. 
Мы форумышхуэм къекIуэлIа-
хэр жылагъуэ гупсысэр 
зыунэтI IэнатIэхэм я пашэхэ-
ращ, я лIыкIуэхэращ. Фэращ 
цIыхухэм зэхахыр, фи пса-
лъэхэращ зэджэр, вгъэхьэ-
зыр нэтынхэращ зэплъыр. Фэ 
жыфIэхэмрэ фи къалэмы-
пэм къыпыкI тхыгъэхэмрэ 
ятещIыхьауэ убзыхуа мэхъу 
ди цIыхухэм я нэхъыбэм я 
гупсысэр, дуней еплъыкIэр. 
ФIыщIэ фхузощI Iэзагъыш-
хуэ фхэлъу, пэжымрэ пцIым-
рэ, хужьымрэ фIыцIэмрэ зэ-
хэгъэщхьэхукIауэ тхылъе- 
джэ хэм, газетеджэхэм, теле-
визореплъхэмрэ радиом 
еда  Iуэ  хэмрэ я пащхьэ зэ-
рифлъ хьэм папщIэ. Фызэ-
хъуа жэ фи Iуэху зехьэкIэ 
 пэ рыт   хэмкIэ, фэзэдэгуашэ 
гуп сысэ щIэхэмрэ къалэ ны-
щIэхэм фа  зэ рылъэ Iэсы фы ну 
IэмалхэмкIэ. 

УФ-м и Президентым и пол-
номочнэ лIыкIуэу КИФЩI-м 
щыIэ Чайкэ Юрий зэхуэсым 
хэтхэм къахуигъэхьа тхыгъэм 
къахуеджащ РСО - Аланием и 
федеральнэ инспектор нэ-
хъыщхьэ Гончаров Сергей. 
«Мыгъэрей форумым дунейп-
со мыхьэнэ зэригъуэтар хуаб-
жьу си гуапэщ, - итт тхыгъэм. 
- Апхуэдэу псори дызэкъуэту 
дызэдэлажьэмэ, дытекIуэ-
нущ хъыбар нэпцIхэр жыла-
гъуэм щызыгъэIу медиаIэна-
тIэхэу бэм я гупсысэр пэ-
жымрэ зэпIэзэрытыныгъэм-
рэ тезышыну яужь итхэм. 
ХъыбарегъащIэ IэнатIэ зэ мы-
лIэу жьыгъуэхэм я лIыкIуэхэм 
фи зэхуэсыр ирехъу методо-
логие пэрытхэмрэ Iэмалы-
щIэхэмрэ я къигъэхъуапIэ, 
Кавказ Ищхъэрэмрэ Урысей 
Федерацэмрэ зэрыщыту я 
зыужьыныгъэм хуэлэжьэн 
зэIущIэ махуэ!»

Урысейм и хэхъуэр 
нэхъыбэ мэхъу

«Данон», «Балтика» ха-
мэ къэрал компаниехэм я 
къудамэхэу Урысейм  щы-
ла жьэ хэм я Iуэхур зе-
гъэкIуэныр пIалъэ гуэр-
кIэ ди къэралым и пщэ  
дилъхьэжащ. УФ-м и Пре-
зидент Путин Владимир 
бадзэуэгъуэм и 16-м абы 
теу хуа унафэм Iэ щIи-
дзащ.

«DANON» франджы 
компаниер 2022 гъэм 
къы зэрагъэ пэщауэ щы-
тащ, ар хохьэ къэ ралым и 
экономикэм зезыгъэужь, 
налогышхуэ зыт Iуэ-
хущIапIэ лъэщхэм. Ди 
къэ  ралым абы щиIэщ 
 завод 13, ар Урысейм 
шэхэкI ерыскъыгъуэхэр 

Къэбэрдей-Балъкъэ рым, 
хабзэ зэрыхъуауэ, гулъытэ 
хэха щыхуащI Iэ щышхуэ, 
Iэщ цIыкIу, джэдкъаз гъэ-
хъуным. Сыт щыгъуи ди 
щIыналъэм бжьы пэр щи-
Iыгъщ, а лэжьыгъэм. Абы и 
фIыгъэкIэ  лы гъэшхэкIхэм 
дыщыщIакъым. Хэт и деж-
кIи зэ   рыгурыIуэгъуэщи, Iэ-
щым тэмэму укIэлъы мып-
лъмэ, и чэзум хущ хъуэ йо-
мы хьэлIэмэ, узым ихьынри 
хэлъщ. Абы теухуауэ мы-
ращ къыджиIар КIуэкIуэ 
Валерэ и цIэр зезыхьэ 
Къэбэрдей-Балъкъэр мэ-
къу мэш университетым и 
профессор, Iэщ дохутыр 
Пыл Iэуес: 

- IЭЩ, джэдкъаз гъэхъу-
ным хъер къыпыкIыныр зы-
къомкIэ елъытащ уз зэрыцIа-
лэхэр къемыгъэуэлIэным теу-
хуа Iуэхугъуэхэр и зэманым 
егъэкIуэкIыным. 

Мыхьэнэшхуэ зиIэ а лэжьы-
гъэр яхуэгъэзэщIэн папщIэ, 
IэщIагъэлIхэм куууэ ящIэн 
 хуейщ уз зэрыцIалэр къы-
зыхэкIыр. Абы фIыуэ щымы-
гъуазэ IэщIагъэлIым профи-
лактикэ Iуэхугъуэхэр зэрыра-
гъэкIуэкI щIыкIэм щIагъуэу 
хищIыкIынукъым. 

Узыфэр къэзыгъэхъейхэр 
Iэщым пкърохьэри, абы и 
кIуэцIым щобагъуэ, абы ар 
сымаджэ ещI. Уз зэрыцIалэр 

«Урысей-1» къэрал телеканалым Малахов Андрей 
щригъэкIуэкI «Песни от всей души» цIыхубэ нэтыным 
ирагъэблэгъащ Къэрэшей-Шэрджэсым щыщ уэ-
рэджыIакIуэ, «Лицо нации» проектым 2016 гъэм зи 
цIэр хагъэхьа Лыхь Данэ.

ХАБЗЭ хъуауэ, нэтыным и хьэщIэщ зэфIэкI зиIэ 
уэрэджыIакIуэхэр. Данэ и гъусэу нэтыным ирагъэблэ-
гъат Урысейм и щIыпэ зэмылIэужьыгъуэхэм щыщ 
уэрэджыIакIуэхэу Березин Владимир, Евтодеев Вла-
димир, Яковлевэ Маринэ, Хандогин Юрий, Козич Еле-
нэ, Манаховэ-Седовэ Алисэ, Порфиров Влад, Иванов 
Николай, Лигостаевэ Раисэ, Курдюмовэ Ларисэ, Петров 
Гришэ, Павлов Павел сымэ. 

Илъэс 23-рэ зи ныбжь Данэ Хьэбэз щIыналъэм хы -       
хьэ Бэвыкъуэ къуажэм и анэ Хьэнифэрэ и анэшхуэхэм-
рэ я гъусэу щопсэу. Лэжьыгъэм щIапIыкIа хъыджэбзыр 
унагъуэ Iуэхухэм защимыдзейуэ и анэм сыткIи и дэIэ-
пыкъуэгъущ. ПщэфIэн, хадэ, джэдкъаз зехьэн жыпIэми, 
Данэ псоми зэрыхэзагъэм теухуа теплъэгъуэ нэтыным 
хыхьэу къатащ. Абы щрагъэблагъэм, Данэ IэнэщIу          
кIуакъым, Iэнэ цIыкIум тету яхуихьащ  игъэ хьэзыра адыгэ 
хьэлыуэ езым ищIауэ. Нэтыным Данэ щыжиIащ фIыуэ 
илъагъу «У адыгов обычай такой» уэрэдыр. Хъыджэбз 
макъыфIэм зэрыжиIэмкIэ, 2019 гъэм  фIэкIуэда и адэм 
уэрэд жыIэнымрэ усэ къе джэнымрэ зыхилъхьэ щыIэтэ-
къым. Аращ уэрэд жыIэн гъуазджэм, литературэм, усы-
гъэм хъыджэбзыр де зыгъэхьэхари. Данэ зэрыцIыкIурэ и 
благъэхэр, Iыхь лыхэр, гъунэгъухэр зэхуишэсырти, 
микрофоныр иIыгъыу концерт цIыкIухэр къахузэри-
гъэпэщырт. Иджы Данэ и лэжьыгъэ псори и адэм и фэ-
еплъщ. 

- Адэм быныр кърихьэкIыну, дэджэгуну ди лъэпкъ 
 хабзэмкIэ емыкIуу къалъытэми, Данэ и адэм и гулъытэ 
зэи щыщIэртэкъым, - жеIэ Хьэнифэ. - Арауэ къыщIэ-
кIынущ и адэм ещхь щIэхъуари.

Хъупсырокъуэ Екатеринэ и цIэр зезыхьэ лицей-ин-
тернатым и медицинэ классыр ехъулIэныгъэхэр иIэу  
 къиухащ Лыхь Данэ. НэхъыфIу илъагъу егъэджакIуэ-
хэм ящыщт алгебрэмрэ геометриемкIэ езыгъаджэ 
Хьэнфэн Заремэ. 2014 гъэм математикэмрэ информа-
тикэмкIэ я тхьэмахуэм хыхьэу ирагъэкIуэкIа зэпеуэм 
къыхэжаныкIа Данэ щIыналъэ хорым хэтхэм я гъусэу 
 зыкъыщигъэлъэгъуащ «Люблю тебя, Россия» фести-
валь-зэпеуэм. УэрэджыIакIуэхэм я республикэ, уры-
сейпсо зэпеуэхэм и зэфIэкI щеплъыжащ икIи мызэ-
мытIэу пашэ щыхъуат абыхэми. ЕджапIэм и сайтым 
нобэр къыздэсым ущрохьэлIэ ар и еджэгъухэм я гъу-       
сэу нэхъыжьхэм ядэIэпыкъуу зэрыщытам теухуа тхы-
гъэхэм. Хабзэ хъуауэ, еджакIуэхэр ядэIэпыкъурт зи               
закъуэу псэу нэхъыжьхэм - я унэр хузэщIакъуэрт, хадэр 
зэрахьэрт, псы къыхуахьырт. 

Курыт еджапIэм къыдэкIуэу, уэрэджыIакIуэ ныб-
жьыщIэр Сидакъ СулътIан и цIэр зезыхьэ Гъуазджэ-       
хэмкIэ сабий школми екIуалIэрт. Абы зыщигъасэрт 
«Черкесия» ансамблым и художественнэ унафэщI Тэ-
мазэ Лидэ и деж. 2016 гъэм Черкесск къалэм и Музы-       
кэ колледжым щIэтIысхьащ Данэ. Ар гитарэми форте-
пианэми Iэзэу йоуэ. 

УэрэджыIакIуэ лэжьыгъэм къыдэкIуэу, Данэ Бэвыкъуэ 
къуажэм и курыт еджапIэм макъамэмкIэ щрегъа-                  
джэ. ЗэрыцIыкIурэ егъэджакIуэ IэщIагъэм ехъуапсэрт 
ар. 

- Уи IэщIагъэм хэпщIыкIыныр, уи лэжьыгъэр фIыуэ 
 плъагъуныр мащIэщ, сабийхэм уадекIуэкIыфу, къып-
лъыс жэуаплыныгъэр зыхэпщIэу упэрытын хуейщ, - жеIэ 
Лыхьым.

ТЕКIУЖЬ  Заретэ.

ХъыбарегъащIэ IэнатIэхэр иджырей
лъэхъэнэм: мурадхэмрэ къалэнхэмрэ

«PRO Кавказ» медиазэхуэс 
иным кърихьэлIахэм захуи-
гъэ защ Осетие Ищхъэрэ - 
Алание Республикэм и Iэтащ-
хьэ Меняйлэ Сергей. 

- ПщIэ зыхуэсщI ныбжьэ-
гъухэ! Хуабжьу си гуапэщ но-
бэ ди щIыналъэм фыкъы-
зэрытхуеблэгъар. Дунейпсо 
мыхьэнэ зыгъуэта мы зэ-
хуэсым и фIэщыгъэр, «Хъы-
барегъащIэ IэнатIэхэр иджы-
рей лъэхъэнэм: мурадхэмрэ 
къалэнхэмрэ», къыщIыхэтхар 
гурыIуэгъуэщ, дауи: хъыбар 
пэжымрэ пцIымрэ зэгъусэ 
щыхъуа мы зэманым фэ 
фхуэдэ IэщIагъэлIхэм яхэлъ 
жэуаплыныгъэм мыхьэ нэш-
хуэ иIэщ жылагъуэ гуп сысэр 
тэрэзу убзыхунымкIэ. Хъы-
бар зэмылIэужьыгъуэ куэд 
зэуэ «къызытеукIурие» цIыхур 
а псоми пэлъэщу захуагъэр 
къыхигъэбелджылыкIыным-
кIэ фэращ тегъэщIапIэу иIэр, 
- жиIащ щIыналъэм и пашэм. 
- Адрей псоми къадэкIуэу, 
хъыбар нэпцIхэмкIэ къытпэув 
хамэ къэралхэм я мурадщ 
 игъащIэ лъандэрэ къыд-
декIуэкI лъэпкъ лъапIэны-
гъэхэр тфIагъэкIуэдыну, ди 
зэхуаку дэлъ пщIэр, нэмысыр, 
шыIэныгъэр къагъэтIэсхъэну. 
Мыбдежым псом хуэмыдэж 
мыхьэнэшхуэ иIэщ хъыбаре-
гъащIэ IэнатIэхэм я IэщIа-
гъэлIхэм я зэкъуэтыныгъэм, 
зыпэрыт IэнатIэмкIэ, я къа-
лэмыпэм къыпыкI дэтхэнэ 
пса лъэмкIэ зыхащIэ жэуап-
лыныгъэм. «PRO Кавказ»-м и 
утыкушхуэхэр хуэщIащ лэ-
жьыгъэ купщIафIэ къефхьэ-
лIэ ным, фи IэщIагъэм епха 
щIэныгъэщIэхэр зэвгъэгъуэ-
тыным, Iуэху зехьэкIэ пэрыт-
хэмкIэ фызэдэгуэшэным. 
Ехъу лIэныгъэ фиIэну, ныб-
жьэгъу лъапIэхэ!

Къызэхуэсахэм псалъэ 
 гуа пэкIэ захуэзыгъэзахэм 
ящыщщ Осетие Ищхъэрэ - 
Аланием Печатымрэ цIыхубэ 
коммуникацэмкIэ и къэрал 
комитетым и унафэщI Фи-
даров Юрий, республикэм и 
журналистхэм я зэгухьэны-
гъэм и пашэ Кусов Тимур, 
 политолог Амелинэ Янэ, «Ан-
тиФэйк» проектым и уна-

фэщI Шамаевэ Раисэ сымэ, 
нэгъуэщIхэри. 

 Осетие Ищхъэрэ - Аланием 
и премьер-министр Джа-       
наев Борис зи пашэ къулыкъу-
щIэ гупышхуэм щыгъуазэ зы-
хуащIащ зэхуэсым къыхузэ-
рагъэпэща гъэлъэгъуэныгъэ 
хьэлэмэтхэм. «PRO Кавказ» 
медиазэхуэсым хэта щIына-
лъэ псоми ягъэхьэзырат 
зыщыщ щIыналъэм и хъыба-
регъащIэ IэнатIэм и лэжьэ-
кIэр уэзыгъэцIыху гъэлъэ-
гъуэныгъэ хьэлэмэтхэр. Ди 
республикэм къылъыса плIа-
нэпэм къыщызэрагъэпэща 
гъэлъэгъуэныгъэм щыплъа-
гъунут щIыналъэм дунейм 
къы щытехьэ тхылъхэр, газет-
хэмрэ журналхэмрэ я къы-
дэкIыгъуэ зэмылIэужьы-
гъуэхэр, бзищымкIи къызэ-
гъэпэщауэ, балигъхэми са-
бийхэми яхуэгъэзахэр хэлъу. 

- Къэбэрдей-Балъкъэр Рес-
публикэм мы зэманым що-
лажьэ хъыбарегъащIэ Iэна-
тIэу 38-рэ: радиоканалу 7, 1 
телеканал, газету 22-рэ, жур-
налу 8, нэхъыбэр «КъБР-Ме-
диа» ГКУ-м хыхьэу - жиIащ 
Жыласэ  Заурбэч, гъэлъэ-
гъуэныгъэм щыгъуазэ 
зыхуэзыщIхэм захуи гъазэу. - 
Абыхэм яхэтщ республикэ га-
зету, литературэ журналу, са-
бийхэм папщIэ журналу 
бзищымкIи (урысыбзэкIэ, 
адыгэбзэкIэ, балъкъэрыб-
зэкIэ) дунейм къы техьэхэр. 
ХъыбарегъащIэ IэнатIэхэм 
мы зэманым  къапэщылъ къа-
лэнхэр къы   зыхуэтыншэу 
гъэзэ щIэным, пэжыр зи лъаб-
жьэ гупсысэ узыншэ жылагъ-
уэм щытепщэ хъуным хьэлэлу 
хуолажьэ ди республикэм и 
журналист-хэр. 

Гъэлъэгъуэныгъэм щыгъуа-
зэ зыщыхуищIым, Джанае-
вым и гуапэу къыхигъэщащ 
Осетие Ищхъэрэмрэ Къэ-
бэрдей-Балъкъэрымрэ зэш 
пэ лъытэу игъащIэми къы зэ-
рызэдэгъуэгурыкIуэр, осетин-
хэм ящыщ куэдым ди рес-
публикэр хэку-анэ етIуанэ 
яхуэхъуауэ хуиту зэры щып-
сэур. Абы жиIам щыхьэт те-
хъуэу, Жыласэм дыщIигъуащ 
а лъэпкъхэр гуапагъэрэ пщIэ-

рэ зи зэхуаку дэлъ зэгъунэ-
гъуфIу дапщэщи къызэре-
кIуэкIыр икIи щигъэгъуэзащ  
КъБР-м и Парламентым и 
 депутат Кебеков Владимир- 
рэ КъБР-м щIыхь зиIэ и жур-
налист Къудей Владимиррэ я 
къалэмыпэм иджыблагъэ 
къыпыкIа «Осетины в Кабар-
дино-Балкарии» тхылъ гъэ-
щIэ гъуэныр дунейм къы-
зэрытехьам. 

Ацкъан Руслан форумым 
кърихьэлIахэр щыгъуазэ хуи-
щIащ зи унафэщI «Эльбрус» 
тхылъ тедзапIэм къыщыда-
гъэкIхэм икIи ящыщ зы хэ-
гъэрейхэм тыгъэ яхуищIащ. 
Апхуэдэ тхылъхэр гъэщIэ-
гъуэнт я унэтIыныгъэхэмкIи 
зы хуэгъэзахэмкIи. Тхылъхэм 
куэду яхэлът ди республикэм и 
егъэджэныгъэ IэнатIэм мы 
фокIадэм и 1-м къыщыщIэ-
дзауэ къыщагъэсэбэпынухэр. 

ЦIыху куэд зэзышэлIа гъэ-
лъэгъуэныгъэхэм ящыщащ 
Дагъыстэн Республикэм къы-
зэригъэпэщари. Куп щIафIэт 
«Дагестанская прав да» рес-
публикэ газетыр къы зэ-
рыдэкIрэ илъэси 105-рэ зэ-
рырикъум теухуауэ утыку 
 ирахьа дэфтэрхэмрэ сурэт-
хэмрэ. Апхуэдэт Дагъыстэ-
ным и цIыхубэ усакIуэ, публи-
цист, тхакIуэ, зэдзэкIакIуэ 
Iэзэ, жылагъуэ икIи политикэ 
лэжьакIуэшхуэ Гамзатов Ра-
сул и гъащIэмрэ и творчест-
вэмрэ тещIыхьа плIанэпэри. 
Абы щызэхуэхьэсат хэкупсэм 
и къалэмыпэм къыпыкIа тхы-
гъэхэр: усэхэр, прозэр, поэ-
мэхэр, сонетхэр, афоризмхэр, 
философие купщIэ зиIэ эссе-
хэр, нэгъуэщIхэри. Да-
гъыстэнымрэ Къэбэрдей- 
Балъкъэрымрэ я редакцэхэм 
я тхьэмадэхэр гуапэу зэп сэ-
лъылIащ, я Iуэху зехьэкIэ мар-
дэхэмкIэ зэрыщIащ, я зэдэ-
лэжьэныгъэм адэкIи зэрыпа-
щэнум ехьэлIауэ зэман бла-
гъэм зэхуэзэнуи зэгурыIуащ. 

Пленарнэ зэIущIэмрэ гъэ-
лъэ гъуэныгъэ купщIа фIэ хэм-
рэ къакIэлъыкIуащ форумым 
кърихьэлIахэр гуп-гупу лэ-
жьэныр. Экспертхэр зи пашэ а 
гупхэм псалъэмакъ куп щIа-
фIэхэр, хьэлэмэтхэр ще кIуэ-
кIащ. Абыхэм къыщаIэта 
Iуэхугъуэхэм ящыщщ «Хъы-
барегъащIэ IэнатIэхэмрэ со-
циальнэ сетхэмрэ», «Хъыба-
регъащIэ агентствэхэм я лэ-
жьэкIэ мардэхэр: хъыбархэр 
зэрызэхуахьэсымрэ абыхэм 
зэрелэжь щIыкIэхэмрэ», «Ан-
тиФэйк» телепроектыр», «За-
уэр къызыхэщ прозэмрэ жур-
налистикэмрэ», «Социальнэ 
сетхэмкIэ зэбграгъэкI хъыбар 
нэпцIхэр», «Пресс-къулыкъу-
щIапIэхэмрэ медиахолдин-
гхэмрэ я зэдэлэжьэкIэ мар-
дэхэр», нэгъуэщIхэри. ЕтIуанэ 
махуэм хухаха а лэжьыгъэхэр 
къызыхуэтыншэу, хэта псом-
кIи сэбэпынагъ хэлъу зэ-
фIэкIащ. 

- Дызыхэта «PRO Кавказ» 
медиазэхуэсыр абы къри-
хьэлIа дэтхэнэм и дежкIи Iэ-
малыфI дыдэщ IэнатIэм 
пэрытхэр зыгъэпIейтей, лъэ-
хъэнэщIэм къигъэув къалэ-
ныщIэхэмрэ Iуэху зехьэ кIэщIэ 
мардэхэмрэ ущы теп сэ лъы-
хьыну, - жиIащ  КъБР-м икIа 
гупым я пашэ Жыласэ Заур-
бэч. - ФIыщIэ ин яхудощI ап-
хуэдэ лэжьыгъэ купщIафIэр 
къызэзыгъэпэща ди гъунэгъу 
щIыналъэм и унафэщIхэм, 
къу лыкъущIэхэм, IэщIагъэлI-
хэм. Мыхьэнэшхуэ иIащ ме-
диафорумым хиубыдэу къы-
зэрагъэпэща лекцэхэм, мас-
тер-классхэм, «стIол хъурей» 
зэIущIэхэм. 

Зэхуэс иныр къызыхуэ тын-
шэу къызэгъэпэщынми егъэ-
кIуэкIынми я зэфIэкI ира-
хьэлIащ РСО - Аланием щы-
лажьэ волонтёр зэщIэхъее-
ныгъэм хэт щIалэгъуалэми. 

Форумым и кIэухыу абы ща-
гъэлъэпIащ республикэпсо, 
щIыналъэпсо зэпеуэхэм пашэ 
щыхъуа журналистхэр. Иужь-
кIэ фэеплъ сурэтхэр гуп-гу-
пурэ зытрагъэхащ. 

КЪАРДЭН  Маритэ. 

Iэщымрэ джэдкъазымрэ
узыншэн папщIэ

къашэнкIэ хъунущ хьэпIа-
цIэхэми. 

«Патогеннэ мик ро ор га-
низм»-м жыхуаIэм къигъэ-
хъея узым Iэщым и Iэпкъ-
лъэпкъым зрегуашэри, къеу-
зу щIедзэ, псэущхьэм ишхыр 
къемызэгъыу мэхъу. Уз 
зэрыцIалэр Iэщ псоми зэ-
хуэдэу къайуалIэркъым, ар 
Iэ джэуи зэщхьэщокI, Iэщым 
пкърыт уз зэрыцIалэр зы-

хуэдэр зэрызэхагъэкIыр ар 
къэзыгъэхъея вирусыр къа-
хутэущ.

Уз зэрыцIалэр Iэщым нэхъ 
тыншу пкърыкIын папщIэ ар 
нэхъыфIу гъэшхэн, бомрэ 
джэдэщымр къабзэу щытын 
хуейщ. Микрофлорэхэм уз 
зэрыцIалэхэр къагъэхъеин-
кIэ хъунущ Iэщыр зыхуей хуэ-
мызэмэ.

Уз зэрыцIалэр нэхъыщхьэу 

Iуэхугъуищым къашэ: япэр - 
сы маджэ хъуам адрейхэр 
ецIалэ, етIуанэр - уз зып къ-
рыт Iэщыр зыщышха шха-
лъэмкIэ, абы и шхахуэмкIэ 
ицIэлэнкIэ мэхъу. Ещанэр - уз 
зэрыцIалэр кърагъэуалIэ                   
вирус зэмылIэужьы гъуэхэм. 
Ахэр нэхъыбэу хуэлъэщ Iэщ 
лъэрымыхьхэм. Иужьрейхэм 
хуэдэ уимыIэмэ, узыфэ 
къэзыгъэхъей  вирусхэри 
щыIэнукъым.

Уз зэрыцIалэр къэмыхъеин 
папщIэ, зэрыжытIащи, къаб-
загъэр псом ящхьэщ, зэры-
гъэбелджылам тетуи Iэщым 
мастэкIэ хущхъуэ зэмы лIэу-
жьыгъуэхэр ехьэлIэн хуейщ.

Урысейм щызекIуэ ветери-
нар хабзэхэм зэрыщIагъэбы-
дащи, Iэщым я щытыкIэмкIэ, 
и зэманым узыфэр къэ ху-
тэнымкIэ, ар псынщIэу гъэ-
кIуэ дынымкIэ Iуэхугъуэхэр я 
пщэ дэлъщ Iэщ дохутырхэм.

ИщхьэкIэ зи гугъу тщIа 
лэжьыгъэр тэмэму къызэра-
гъэпэщмэ, Iэщым хъер къы-
пэкIуэнущ.

ШАФИЙ Аслъэн.

ЕгъэджакIуэ,
уэрэджыIакIуэ

Фабрикэр и
унэ етIуанэт

къапщтэмэ, бзылъхугъэ 
защIэт щылажьэр (щэ 
бжыгъэхэр). ИтIани, абы 
къехъулIэрт псоми гулъы-
тэ яхуищIыныр, гукъеуэн-
шэу ахэр фабрикэм щи-
гъэлэжьэныр. IуэхущIа-
пIэм езым къедзылIауэ 
сабий гъэсапIэ, общежи-
тие, фэтэр куэду зэхэт      
унэ щаухуэми, Надеждэ и 
 къарурэ и гуащIэрэ еблэ-
жакъым. А псор абы 
щIищIэр и лэжьакIуэхэр 
тыншу псэун папщIэт. 

К ъ ы хэ г ъ э щ ы п х ъ э щ 
Нал шык IэфIыкIэ фабри-
кэм къыщIигъэкIхэр мызэ-
мытIэу зэрыхагъэхьар 
ЦIыхубэ хозяйствэм ехъу-
лIэныгъэ щызиIэхэм я со-
юзпсо гъэлъэгъуэныгъэм 
(ВДНХ). 

Налшык къалэм и зы-
щызыгъэпсэхухэм сау -
гъэт папщIэу къащэхур 
фабрикэм и теплъэкIи да-
хэрэ кIэнфет иралъ хьэ-
хэри фIыуэ къыщIагъэкI 
«Танцующая пара», «Ма-
лыш», «Ассорти» кIэнфет 
пхъуантэхэрт. 

ЦIыхум я гум къинэн 
хуэдэу лэжьам и гъа -            
щIэм ущриплъэжкIэ, шэч 
хэмылъу, уи гум  къоуэр           
ар къызэ рып хэ мыты жы-
нур. 

Ди лъахэр Совет Союз 
псом цIэрыIуэ щызы-            
щIауэ щыта Ерчэн  На-
деждэ  КъБАССР-м и Со-
вет Нэхъыщхьэм, Къэбэр-
дей-Балъкъэрым и мини-
стрхэм  я  Советым,  
Урысей Федерацэм ерыс-
къыхэкI промышлен-
нэстымкIэ и Министер-
ствэм я щIыхь тхылъхэр 
къыхуагъэ фэщат. Ар щы-
тащ  КъБАССР-м и Совет 
 Нэхъыщхьэм и депута-
туи. Абы и фэеплъ дахэр 
сыт щыгъуи ди гум илъы-
нущ. 

КъБР-м Мэкъумэш 
IэнатIэмкIэ и

 министерствэм и 
лэжьакIуэхэр.  

къы щIэ зыгъэкI и пред-
приятие  нэхъ ин дыдэхэм 
ящыщщ. IуэхущIапIэм и 
унафэщIхэм нэгъабэ и 
бжьы хьэм хъыбар ягъэ-
Iуауэ щытащ я лэжьы-
гъэр Урысейм къы зэ-
р ы щ ы  з эт р а г ъ э у в ы I э -            
нум теу хуауэ. Абы щы-
гъуэм фран джыхэм я 
 ком  панием и къудамэр 
«ЭкоНива», «Русагро», 
«Чер кизово»  урысей 
Iуэху  щIапIэхэм хурагъэ-
кIуэ тэ кIыну къагъэлъэ-
гъуат. 

Урысейм щылажьэ пиво-
гъавэ компание нэхъ лъэ-
рызехьэр 2014 гъэ лъан-
дэрэ и нэIэм щIэтщ Да-
нием и «Carlsberg Group» 
IуэхущIапIэм. «Балтика» 
пивэ цIэ рыIуэм къищы нэ-
мыщIауэ, абы къыщIегъэкI 
нэгъуэщI лIэу жьыгъуэхэ-
ри. Компанием и заводи 8 
Урысейм щолажьэ. «Carl s-
berg Group»-ми 2022 гъэм 
и гъатхэпэ мазэ  лъандэрэ 
ди къэралым и лэ жьыгъэр 
щызэхуищIыну хэтщ.  

Иджы, наIуэ зэрыхъуам-
кIэ, IуэхущIапIитIри игъэ лэ-
жьэнущ Къэрал мылъкур 
зегъэ кIуэнымкIэ феде-
раль нэ агентс твэм. Хамэ 
къэрал компаниехэр пIа-
лъэ гуэркIэ хуитыныгъэ 
яIэнукъым и предприя-
тием и лэжьыгъэм я уна-
фэ халъхьэну, апхуэдэуи 
абы къыпэкIуэ хэхъуэри 
къаIэ ры хьэнукъым.

Мамырыгъэм 
къыхураджэ

Украинэр IэщэкIэ къы-
зэ ры зэрагъэпэщымкIэ 
мыа рэ зыуэ Германием и 
къалэхэм пэкIухэр щра-
гъэкIуэкI. ЦIы хухэм къэ-
рал унафэщIхэр къы ху-
раджэ зэпэ щIэтыныгъэр 
мамырыгъэм хуэгъэ кIуэ-
жыным, зэныкъуэкъур 
зэ гурыIуэныгъэкIэ зэры-
зэ фIахыным, ещанэ ду-
нейпсо зауэр къэмыгъэ-
хъуным хущIэкъуну, ап-
хуэ дэуи НАТО-м къы-
хэкIынуи паубыд.

ГАННОВЕР къалэм пэ-
гъу нэгъу «Вунсторф» 
 авиабазэм и гупэм цIыху 
300-м нэблагъэ щызэхуэ-
зат. Дзэ кхъухьлъатэ, жьы-
хулъатэ зэмылIэужьы гъуэ-
хэр хэту НАТО-м ири гъэ-
кIуэкI зыгъэсэныгъэр къа-
гъэувыIэнырт зэхуэсахэм 
зыт ра гъэчыныхьыр. Пэ-
кIум хэтхэм яIыгът мамы-
рыгъэм и да мыгъэр къы-
зытещ, НАТО-м иригъэ-
кIуэкI Iуэхухэр зэрыдамы-
Iыгъыр къэзыгъэлъагъуэ  
плакатхэр. Абыхэм къа-
лъы тэрт апхуэдэ зыгъэ сэ-
ныгъэ хэм зэныкъуэкъур 
нэхъ Iеижу къызэщIагъэп-
лъэнкIэ шынагъуэ щыIэу.

Мыпхуэдэ пэкIухэр Гер-
манием нэхъапэкIи щра-
гъэ кIуэкIащ. Апхуэдэу на-
къыгъэ мазэм Любмин 
 къалэм щып сэухэр уэрам-
хэм къыдыхьауэ щытащ 
Уры сейм зэрыпэщIэт санк-
цэхэр зэрыдамыIыгъыр 
жа Iэу, абы щыгъуэми Киев 
Iэ щэ кIэ къызэгъэпэщынри 
къы  зэтегъэувыIэн зэры-

хуейр къагъэлъэгъуащ.

Бадзэуэгъуэм и 18,
гъубж

ГъущIгъавэм и дунейпсо 
махуэщ

1849 гъэм къалъхуащ 
адыгэ джэгуакIуэ Мыжей 
Сэхьид.

1932 гъэм къалъхуащ 
тхакIуэ, литературэдж, ис-
кусствовед, критик КIура-
шын БетIал.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ.  Хуабэр махуэм   гра-
дус 26 - 27-рэ, жэщым гра-
дус 17 - 20 щыхъунущ.

Бадзэуэгъуэм и 19,
бэрэжьей

Мамкъут зыдэлъ хьэ лы-

вэм и дунейпсо ма-            
хуэщ

Урысейм щагъэлъапIэ 
мафIэс къэмыгъэхъу-
ным кIэ лъыплъ къэрал 
къу лыкъущIапIэр къы-
щызэрагъэпэща ма- 
хуэр

1942 гъэм Къардэн Къу-
батий Берёзовскэ куейм 
фашист  къухьлъатитI 
къыщриудыхащ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу  
щыщытынущ.  Хуабэр          
махуэм   градус 27 - 28-рэ, 
жэщым градус 18 -  22-рэ 
щыхъунущ.

ЩIэныгъэлIым и чэнджэщ

Щхьэ
щIэлъэныкъуэр 

зэрагуэшыр

ТХЫДЭМ къызэрыхэ щы-
жым кIэ, адыгэхэм пыщIэ-
ныгъэшхуэ хуаIэу щытащ 
кърым тэтэрхэм. Ахэр зэи          
фIы и лъэны къуэкIэ шэщIауэ 
екIуэкIыу щытакъым. Кърым 
хъанхэм адыгэщIыр я блыгу 
щIа гъэувэну сыт щыгъуи 
пылът, ар хуитыныгъэр зи гъа-
щIэ  къуэпс адыгэхэм ядэртэ-
къым. Абы лъыгъажэ зауэ Iэ-
джи  къикIыурэ лIэщIыгъуэ 
куэд екIуэкIащ. 

Зэгуэрым кърым хъаным 
деж адыгэпщ гуп щыхьэ щIэу 
абы къапиубыдащ: «Си къэра-
лыгъуэм адыгэхэр фы  къы хэ-
мыхьэу, си унафэм фыкъы-
щIэмыувэу  хъу нукъым!» - жи-
Iэри. Щхьэхуитыныгъэр зи 
бжаблэ ады гэпщхэр абы езэ-
гъакъым: «Дызэныбжьэ гъумэ 
дызэ ныбжьэгъущ, арыншауэ, 
зыми и блыгу дыщIэувэ ну-
къым!» - жаIэри. Апхуэдэ 
жэуа пым хъа ны жьыр къигъэ-
губжьащ, и хьэщIэхэм я еры-
щагъым  зэгуигъэчу. ИкIи 
адыгэхэм нэмыплъу 
 къа хуи щIыр къ и гъэлъэ гъуащ 
и гъэхьэ щIэ кIэмкIэ: хъаны-
жьым унафэ ищIащ мо 
 «шэрджэс IумпIейхэм адрей-
хэм я Iэнэм къытенахэр хуа-
хьыну». 

Апхуэдэу ящIри, зы мэл 
щхьэ щIэлъэныкъуэ нэхъ псэу 
фIэкIа зыри зыхэмылъ IэнэкIэ 
шхахуэр къыщIахьэ. Гупым я 
нэхъыжьым, Iуэхур зэрымы-
щIа гъуэр къыгуры Iуауэ, щхьэ 
щIэлъэныкъуэр къищтащ. 
Хьэ щIэщым къэ зыкIухьу щIэт 
тэтэрхэм адыгэбзэ зыщIэ 
яхэтынкIэ хъунути, тхьэкIумэр 
къытригъэжри, нэхъыщIэм 

Сабийр гуапагъэщ зэра-
гъасэр, гущIэгъу хэлъу, 
цIыхугъэ къылъыкъуэкIыу, 
сэбэп хъуфу, нэгъуэщIым и 
пIэм иувэфу, ехъулIэныгъэ 
зиIэм щыгуфIыкIыфу къы-
дэкIуэтеин папщIэ. Iэмал 
куэди щыIэщ абы теухуауэ: 
тхылъ губзыгъэхэм я деж 
щегъэжьауэ, джэгукIэ цIы-
кIухэм я деж щиухыжу. Са-
бийм и гъэсэныгъэм, и псэр 
яхъумэным тращIыхь ри 
аращ, таурыхъ, шыпсэ цIы-
кIухэр сытым дежи фIыр    
ем текIуэу, лIыхъужь хэр 
«тхъэрэ псэууэ къэнэжу» 
щIиухыр. Ар хэлъэт иIэу 
къэхъуныр, дэIэпы къуэгъу 
е ныбжьэгъу хъун зэрыху-
ейм ирагъэгуп сы сынырщ 
сабий джэгукIэ куэдми я 
 лъабжьэр. Пакемон, чебу-
рашкэ, мыщэ - тед ди сымэ, 
псэущхьэ теп лъэ зиIэ нэ-
гъуэщI зэры джэгу хьэпшып 
куэди сабийхэм фIыуэ 
ялъэ гъуащ. ЦIыкIухэм абы-
хэм IэплIэ ирашэкI, йопса-
лъэ, ягъэ джэгу. УакIэ -            
лъып лъ мэ, зы хыбощIэ хуа-
багъэу абы хэм ирахьэлIэм. 

ИУЖЬРЕЙ илъэс зыбжа-
нэм укъагъащтэу, гупсысэ 
мыфэмыцхэр уи щхьэм къа-
гъэкIыу плъагъу хъуащ са-
бийхэм папщIэ къагупсыса 
зэрыджэгу псэущхьэ шы-
нагъуэ: Хагги Ваггирэ Кисси   
Миссирэ. Мыбыхэм бали-
гъым и гупсысэ зэтеувар 
ягъэундэращхъуэ. Дауэ хъуну 
зи гупсысэр мыпцIа нэхъ 
цIыкIу дыдэхэм я щытыкIэр? 
Сыт ахэр зэгупсысын хуейр, 
зи   дзэхэр  шынагъуэу  
къыIупс псэущхьэ теплъэ гуе-
мыIур щалъагъукIэ, щеIу-
сэкIэ, къыщащтэкIэ? Мыщэ 
цIыкIур е хьэ цIыкIур зэры-
джэгу хьэп шыпу яIэмэ, абы Iэ 
далъэнщ, ягъафIэу еп сэ-
лъэнщ. Ауэ,   мо щIыху, тхьэм-
былыфэ шынагъуэхэм дауэ 
IэплIэ зэрырашэкIынур, яIы-
гъыу зэрыжеинур? АтIэ а тIур 
- Хагги Ваггирэ Кис си Мис-
сирэ тыкуэнхэр, бэ зэрхэр, 
гъуэ губгъу хьэп шып щапIэ-
хэр яуфэб гъуащ. Илъэс зып-
лIытху зи ныбжь сабийхэм я 
блэгущIэм щIэ лъу къра-
хьэкIыу, я портфелхэм те-
щIыхьауэ, хэти пщэ дэлъу 
зэрихьэу уолъагъу. Язы-
ныкъуэ сабийхэм ар сурэту 
ящI, пластилиным и теплъэр 
къыхащIыкI. Хагги Ваггир 
бзаджагъэм тет зэ рыджэгу 
хьэпшыпщ. Абы сабийм и гур 
кIэрыпщIэным щхьэ хуащIа? 

Дэнэ Хагги Ваггир къызди-
кIар? ЯпэщIыкIэ ар компью-
тер джэгукIэм хэту къэунэ-
хуауэ щытащ, шынагъуэ 
дыдэу зэрагъащтэ жанрым 
тету. «MOB Games» компью-
тер джэгур къыщыунэхуар 
2021 гъэрщ. ДжэгукIэм зэры-
хэтымкIэ, ар зэгуэр дахэ 
цIыкIуу щытат, ауэ зэры-           
джэгу хьэпшыпхэр къы щы-
щIагъэкI фабрикэм я Iэ-
мэпсымэ       гуэрхэр къутэри,   

Хэку зауэшхуэр зэриух -
рэ илъэс куэд дэкIащ, абы 
хэтахэм ящыщу псэужыр  
закъуэтIакъуэщ. КърикIуа-
хэри белджылы хуэ дэщ, 
арщ хьэкIэ тхыдэр, Iуэ х у-
хэр зэрекIуэкIар зэ зы хьэ-
кIыну хущIэкъухэм я бжы-
гъэм кIэрыхуркъым. Къа-
мы гуп сыса щыIэкъым. 
Псалъэм и хьэтыркIэ, ди 
адэхэмрэ адэш хуэ хэмрэ я 
лIыгъэр, абыхэм зэфIа-
гъэкIахэм я мы хьэ нэр 
ягъэ мэщIэн  пап щIэ ди 
ТекIуэныгъэ Иныр зи фIы-
щIэр… щIымахуэ щIыIэ 
ерур арауэ жаIэ.

ЖАГЪУЭГЪУХЭМ  я мыза-
къуэу, урысейхэми мыма-
щIэу яхэтщ иджыри къэс 
апхуэдэу  къэ зылъытэхэр. 
ТегъэщIапIэ ящIри нэмыцэ 
дзэзе шэхэм езыхэм загъэ-
хъеин щхьэкIэ къагупсы-
сахэрщ. Къапщтэмэ, фа-
шист танкыдзэм и унафэщI 
Гуде риан Гейнц Москва и 
деж      и Iуэху къыщыщимы-
кIым  жи Iэгъащ: «Ди щIа-
лэхэр Кремлым пивэ щефэ-
нут, арщхьэкIэ щIыIэ егъэ -
леям къигъэувыIащ». ПцIы 
зэфэзэщщ! Фашистхэр 
къы зэрехьэжьауэ ди щы-
хьэрым щебгъэрыкIуа 1941 
гъэм и бжьыхьэм щIыIэр 
градус 11-м нэхърэ нэхъ       
лъахъшэу ехакъым. ЩIы-
махуэ еру къыщы кIуар           
ахэр ирахужьэжа иужь кIэщ. 
Къэзыгъэувы Iар ди совет 
зауэлIхэм я лIыгъэмрэ 
къэмылэнджагъэмрэщ. 
Ста линград и дежи аращ.

Гъэмахуэ цIывыгъуэми 
бийм зэрытекIуэфыр Дзэ 
Плъыжьым къыщигъэлъэ-
гъуащ 1943 гъэм екIуэкIа 
Курск зауэзэрылIым. Мос-
ква и деж япэ дыдэу фа-
шистхэр щрагъэкIуэтащ, 
Сталинград хьэлэч щащIащ, 
мы щIыналъэм ще кIуэкIа 
зэхэуэшхуэм белджылы         
къищIащ Ещанэ рей хым кIэ 
щигъуэтыну  зэ маныр къы-
зэрыблагъэр. Курск за-
уэзэрылIым иужь кIэ зэ рып-
хъуакIуэхэм икIуэ тын, за-
хъумэн фIэкIа ебгъэ ры- 
кIуэн Iуэху зэрахуэ жа къым. 

А махуэхэм щыгъуэ

Адыгэ лъэпкъхэм ящыщ шапсы-
гъхэр, зэрытщIэщи, нэхъ пасэхэм 
Кавказ Шытхышхуэм и лъэныкъуи-
тIымкIи щыпсэуащ, ноби, ди гуапэ 
зэрыхъунщи, ар яхужытIэ хъунущ, 
щхьэусыгъуэ бзаджэхэм къахэ-
кIыу, я бжыгъэм къызэрымыкIуэу 
кIэрыхуами, зытес щIыгур куэдкIэ 
нэхъ мащIэ хъуами. АтIэми, а лъэп-
къым и хэкужьу къэтлъытэ хъу-       
нум дызэрыт лъэхъэнэми щызекIуэ 
щIыпIэцIэ зыбжанэм я гугъу 
тщIынщ. 

Гнокопсе -
Гыны-къуэ-псы 

ТIуап сы щIыналъэм щежэх Агуий 
псым хэлъэдэж къуэпсхэм язщ.

 
«ГЫНЫ» жыIэкIэр адыгэбзэм и 

шапсыгъ псэлъэкIэм (диалектым) 
къы зэрыщыкIуэр «къэбыстэ» мы хьэ-
нэ щиIэущ. «Къуэ», «псы» Iыхьэхэм 
къарыкIыр дэркIи гурыIуэгъуэу щы-
щыткIэ, фIэщыгъэр зэрыщыту къат-
щ тэмэ, зыхуэтхь хъунур «къэбыстэ 
къыщыкI къуэладжэ» жыхуиIэущ. 

Агуий шапсыгъ къуажэм лъэны-
къуэкIэ къыщыщхьэщыт мэзылъэ 
шытххэм язым зэреджэр «Гыныкъоп-
сытхщ».

Гъуакъуэ - Георгиевскэ

Мы зэманым ТIуапсы и Iэхэлъахэм 
щыIэ Георгиевскэ къуажэм нэ хъа-
пэм зэреджэу щытар Гъуакъуэщ. 

А псалъэр IыхьитIу зэхэтщ: «Гъуэ»-
рэ, «къуэ»-уэ. Япэ Iыхьэр, «гъуэ-
ны»-р, зэрыжытIащи, кIахэ адыгэхэр 
бжьэ матэхэм Iугъуэ зэрыщIагъэу удз 
лIэу жьыгъуэм зэреджэм къытехъу-
кIащ. ЕтIуанэр зыхуэпхь хъунури гу-
рыIуэ гъуэщ.

Зи гугъу тщIы къуажэр Псынэкъуэ 
(Пшенаха) зи фIэщыгъэ псыхъуэ цIы-
кIуу ТIуапсы и тIуащIэм егъэщIылIам 
Iусщ.

Ар икIи зауэлI  къы   зэ ры- 
гуэкIхэм я хахуа гъэм къы-
дэкIуэу ди къэралым и уна-
фэщIхэм, дзэ зе шэхэм я Iэза-
гъми я фIыгъэщ.

ЛъэныкъуитIми пасэу 
зыхуагъэхьэзыру щIадзащ 
мыбдеж щызэпэщIэувэ-
ным. 1943 гъэм и гъатхэм 
СССР-м мы щIыпIэм къа-
руушхуэ щызэщIигъэуIуат. 
Нэ мыцэхэми загъэ хьэ зы-
рырт, арщхьэкIэ дыдейхэр 
ефIэкIырт. Псоми ягугъащ 
щIыр зэрыгъущу ди зауэлI-
хэм зрачыну. Совет дзэ зе-
шэ хэр Iуэхум нэгъуэщIу 
бгъэдыхьэу къыщIэкIащ.

Мэлыжьыхьым и 8-м Жу-
ков Георгий Штаб нэхъыщ-
хьэм щыжиIащ: «Бийм япэ 
зидгъэщын мурадкIэ ма хуэ 
гъунэгъухэм ди дзэхэр еб-
гъэрыкIуэныр пасэу къызо-
лъытэ. НэхъыфIынущ ды-
мы кIуатэу бийм и къарур 
щIэдгъэкIмэ, абы и танкхэр 
ткъутэмэ…»

Ауэ адрей лъэныкъуэмкIэ 
Iуэхум нэгъуэщIу щегуп-
сысырт. Гитлер вермахтыр 
иригъэпIэщIэкIырт, ар хуейт 
Iэмал зэриIэкIэ нэхъ псын-
щIэу фашистыдзэм и пщIэр 
зэфIигъэувэжыну, ар къы-

хуэ зыхьынури ехъулIэны-
гъэ хэлъу къебгъэры кIуэ-
нырт. И тхьэкIуми иригъэ-
хьэртэкъым абы нэхъыфIу 
зыхуагъэхьэзырыну языны-
къуэ генералхэм къыжра-
Iэри, «Цитадель» зыфIища 
Iуэхум унафэ щытри щIы-
хьым 1943 гъэм мэлы жьы-
хьым и 15-м абы итхащ: «Ди 
ебгъэрыкIуэныгъэм мы хьэ-
нэшхуэ дыдэ иIэщ. Ар зэ-
фIэкIын хуейщ псынщIэу 
ехъу лIэныгъэшхуэ къэт-
хьауэ. Курск и деж дызэры-
щы текIуэр дуней псом и 
дежкIэ ди мурадым дызэ-
рылъэIэсым и дамыгъэу 
увын хуейщ».

1943 гъэм бадзэуэгъуэм и 
5-м и жэщым ди тIас хъэ-
щIэххэм гъэру къаубыдащ 
вермахтым и 6-нэ лъэ сы ры-
кIуэ дивизэм и сапер Фор-
мель  Бруно. Абы къаж риIащ 
сыхьэт зыбжанэ нэхъ 
дэмыкIыу  нэмыцэхэр  Курск 
къызэребгъэрыкIуэнур. Абы 
и псалъэхэр техуэрт Дзэ 
Плъыжьым нэхъапэм къыху-
аIуэхуахэм.

Курыт фронтым и Iэтащ-
хьэ Рокоссовский Констан-
тин и унафэкIэ бадзэуэ-
гъуэм и 5-м сыхьэти 2-рэ 

д акъикъэ 20-м зэуэ топ 
 595-рэ, апхуэдэу «Катю-
шэхэр» къызэщIэгъуагъуэ-
ри, шэхэр бийм и IэнатIэхэм 
тракIутэу хуежьащ.

Жуков Георгий ауэ сытми 
щхьэхуэу къыхигъэщатэ-
къым танкхэр. Иджыри  
къэс зэрыпхъуакIуэхэм 
 щIэ гъэкъуэнышхуэ къахуэ-
хъурт а къару лъэщыр. Мыб-
дежми нэхъыбэу зыщы т-
рагъащIэр ахэрат. Абы 
щыхьэт тохъуэ «Цитадель» 
Iуэхум «Тигр», «Пантера» 
щIэ рыпсхэр яхэту танкхэу, 
езырызекIуэ артиллериеу 
2758-рэ зэрыхузэщIагъэу-
Iуар.

СССР-р-щэ? Зэрыгу ры-
Iуэгъуэщи, ари щыстэкъым 
и Iэхэр зэтедзауэ. Дзэ Плъы-
жьым егъэлеяуэ и лъэр   жан 
ящIат Сыбырым къикIыу 
къы Iэрыхьэ Iэщэ лъэщ 
щIэрыпсхэм. Апхуэдэ щIы-
кIэ кIэ къахуэщхьэпэжат 
1941 гъэм мэкъуауэгъуэм и 
24-м щIадзэ илъэсыр иухы-
хукIэ къэралым и къуэкIы-
пIэ лъэныкъуэм псори зэ-
хэту лъэщапIэ ину 1523-рэ 
зэрагъэIэпхъуар. Иджы 
абы хэм жэщи махуи мыу-
выIэу лэжьэн щIадзат, дзэр 

зыхуеинухэр къату. Хэб-
гъэзыхьмэ, Европэ псор 
зытелажьэ вермахтым Iэ-
рыхьэм нэхърэ нэхъыбэ!  
Арати, «Тигр»-хэмрэ, «Пан те-
ра»-хэмрэ» пагъэувын яIэт.

Зызыгъэхьэзыра бийм 
япэ зыкъригъэщу советы-
дзэр зэрахэуам мыхьэнэ ин 
иIащ. Фашистхэр игъэун-
дэрэщхъуащ зыпэмыплъа 
удыным. Ауэ нэмыцэхэр 
 гужьеигъуафIэтэкъым. Ар 
къигъэлъэгъуащ Прохоров-
кэ къуажэ цIыкIум и гъунэ-
гъуу щекIуэкIа танк зэхэуэ 
цIэрыIуэм. ЗэпэщIэтыныгъэ 
гуащIэр махуи 7-кIэ - 
 ба дзэуэгъуэм и 10-м 
къыщы щIэ дзауэ 16 пщIондэ  
- екIуэ кIащ. Мыбдеж щы-
зэпэ  щIэу ващ Ротмистров 
Павел зи унафэщI 5-нэ 
гвардие танк армэмрэ 
 Хауссер  Пауль и 2-нэ танк 
корпу сымрэ. Лъэ ны къуитI-
ми я дежкIэ нэхъ хьэ лъэ 
дыдэу щытар ба дзэуэгъуэм 
и  12-рщ. Ротмистровым и 
 зауэлIхэм дыгъэвэхым хэту 
икIи гъуэгу мыхьэнэншэхэм 
тету километр 350-рэ зы-
пачын хуей хъуат, Курск и 
лъэныкъуэмкIэ мыувыIэу 
кIуатэ бийм пэщIыхьэн па-
пщIэ. Хэбгъэзыхьмэ, ба-
дзэуэгъуэм и 11-м и пщы-
хьэщ хьэми танки 100-м нэ-
сыр иджыри гъуэгум тетт. 
Техникэм и Iыхьэ щанэм 
хуэдизым дертхэр ягъуэтат. 
Фашистхэр епIэщIэкIын 
 хуей  хъуатэкъым,  щы зэ-
зэуэну щIыпIэр къыхэзыха-
хэри ахэрат.

ЗанщIэу жытIэнщи, Хаус-
сер и къарухэр абдеж къы-
щыувыIэн хуей хъуащ. Къы-
кIэлъыкIуэ махуи 4-ми зы       
километркIи кIуэтэфа къым. 
ИужькIэ щытыкIэм зэуэ зи-
хъуэжащ: Дзэ Плъы жьым и 
къарухэм зэрып хъуакIуэхэр 
щIыналъэ псом щрахужьэ-
жащ. Гитлер «Цитадель» Iуэ-
хум къыпыкIащ, ди дзэхэм 
ДонбасскIэ яу нэтIащ. Мыгу-
вэу хуит къащIыжащ Белго-
родрэ Харь коврэ.

1943 гъэм фокIадэм ири-
хьэлIэу вермахтым Къуэ-
кIыпIэ фронтым (ипэкIэ 
къэдгъэлъэгъуа мини 
 2758-м щыщу) къыщыхуэ-
нэжар зэуэфыну танк 605-
рэ къудейщ. АрдыдэмкIэ 
белджылы хъуащ иджы 
щыщIэдзауэ танкхэм на-
цистхэм текIуэныгъэ къы- 
зэ рыхуамыхьыжыфынур. 
Абы хэм къахуэнэжар зэ-
пымыууэ икIуэтынырт.

МАХЪШОКЪУЭ 
Мухьэмэд.

Хабзэм ноби дытевгъэт

 хуишиящ: «уи тхьэкIумэр гъэ-       
жан» - къригъэкIыу, и Iуп-
лъэкIэмкIи къыгуригъаIуэу. 
ИтIанэ и пэнцIывыр къыпи-
щIыкIри, и къуэдзэм иритащ:  
«МэкIэ Iэзэу щыт, сыт ри зэ-
гъащIэ, сытми гу лъы тэ!» - 
 къригъэкIыу. ИужькIэ 
 щхьэп хэтIыгур тIууэ зэ-
гуищIыкIри, нэщIащэр пщы 
тхьэмадэм къыдэтIыс и 
 ныб жьэгъу-чэнджэщэгъум 
иритащ: «Сыт и лъэны къуэкIи 
уи нэр гъэжан, Iуэхур щIа-
гъуэкъым!» - жыхуи Iэу. Езым 
щхьэкуцIыр зэры лъыр къы  -
зы хуигъэнащ: «Сэ адэкIэ къэ-
хъунум къыхэкIа зэрыхъунум 
сегупсысынщ, сакъын хуейщ, 
бэлэрыгъ  ху тыкъуэщ» - жы-
хуиIэу. 

А щIыкIэм тету, псоми псори 
къагурыIуауэ, хъаным и уна-
фэкIэ тэтэр сэмэнхэм ады-
гэпщ хэр яукIыну къащы теуэм, 
жэщыбгым фIэ кIами, зыри 
жейртэкъыми, абы хэм зэра-
хуэфащэкIэ яIущIащ: хьэ щIэ-
щым къыщIэ лъэ дахэр хьэдэ-
лъэ  мыж ира щIыкIащ. Хъа-
ным и цIы хухэр къызэ щIэу-
шэху, ады гэпщхэм яшхэм 
зрадзыжри, лIы укIыпIэм къи-
кIащ. 

А щIыкIэм тету къела щы-
хъум, пщыхэм я тхьэмадэм 
уна фэ ищIащ: «Ажалым 
 ды къезыгъэла щхьэ щIэ лъэ-
ныкъуэ ижьыр ди гуфIэ гъуэм 
къыщащтэрэ хъуэхъу тра-
жыIыхьу хабзэ тхурехъу», - 
жиIэри. 

Нобэми щхьэ лъэныкъуэм 
адыгэ Iэнэм щыхуащI пщIэр 
зыкIи нэхъ кIащхъэ мы хъуауэ 
лъэпкъым къыдокIуэкI. Хьэ-
щIэ нышым щыщу адыгэр нэ-
хъапэ зэIэбыр щхьэ щIэлъэ-
ныкъуэрщ. Адыгэ хэгъэгу псо-
ми я дежкIэ ар нэхъыжь 
Iыхьэщ, зи Iыхьэри цIыху хъущ. 

Бзылъхугъэ хьэщIэ зэи 
щхьэ щIэлъэныкъуэ хутра-
гъэувэркъым, абыхэм яшх   
хабзэр жьэ къупщхьэмрэ бзэ-
гумрэщ. 

ХьэщIэм хутрагъэувэр 
щхьэ щIэлъэныкъуэ ижьырщ, 
сэмэгур унагъуэм ирахыр-
къым. Мэл яукIауэ, гъунэгъу 
лIыжь Iыхьэ хуахьми, яхьыр 
щхьэ щIэлъэныкъуэ ижьырщ. 
Ар ишхыну зыхуэфащэ уна-
гъуэм имыс мэ, щхьэ щIэ-
лъэныкъуэ сэмэгур зыми 
 хуамыхьу, зыхуагъэфащэр 
къраджэри ирагъэшх. Аращ 
хабзэр. 

Щхьэ щIэлъэныкъуэр ны-
шым и гъусэущ Iэнэм къы- 
щы техьэр, якъутэу ягуэша 
иужь бжьэ зырыз яIэтыжри, 
адэкIэ лэпс къыкIэлъокIуэ, 
ефэ щыIэжкъым, Iэнэм кIэ 
игъуэ тауэ къалъытэ. 

Щхьэ щIэлъэныкъуэр зы-
хуагъэувыр ар зи цIэкIэ яу кIа 
хьэщIэ нэхъыжьырщ, ауэ ар 
хьэщIэм имыкъутэу хэгъэ- 
рей нэхъыжьым ирегъэкъутэ. 
Абы тхьэкIумэр къытрегъэж-
ри, сэр къезыта щIалэм, е 
гупым нэхъыщIэу хэсым         
ирет, пэнцIывыр хьэ щIэ нэ-
хъы жьым и сэ мэгурабгъум-
кIэ къыбгъэ дэ сым ирет, нэ-
щIащэр нэхъыжьым и ижьы-
рабгъумкIэ щыс хьэщIэ нэ-
хъыжьым ирет, нэхъыжьым 
щхьэкIуцIыр зэрылъ Iыхьэр 
къы хуонэ. 

Щхьэ щIэлъэныкъуэр хьэ-
щIэм зэрыхутрагъэувэми 
 хабзэ щхьэхуэ иIэщ. ПэнцIы-
выр хьэщIэм дежкIэ  гъэзауэ 
щытын хуейщ, ауэ ар и бгъэ-
гум иплъэу ягъэувыркъым, 
«ди нэхъыжьым къыбогъэ-
пэм», - жамыIэн щхьэ кIэ, атIэ 
хьэщIэ нэхъы жьымрэ хэ-
гъэрей нэхъы жьымрэ я зэ-
хуакум дэплъу  е хьэщIэ 
 нэхъыжьым  и дамэ ижьым-
кIэ блэплъу гъэувыпхъэщ. 
ЩхьэпхэтIыгур хьэщIэм хуэб-
гъазэми: «Ди нэхъыжьым 
къыбогъэ пыдж» - жаIэнущ. 

Щхьэ щIэлъэныкъуэри 
ныш ри пщтыру Iэнэм яхь 
 хабзэщ. Нышым щыщу нэ-
хъыжь Iыхьэм хохьэ: блэгъу 
сэмэгур, блыпкъ зэпыудар, 
(щынэмэ, зэрыпсэууи мэхъу), 
шхужьыр, тIууэ зэ пау дри, 
ахэри нэхъыжь Iыхьэм хо-       
хьэ, кIэрыдзэн хуащIри. Iэнэм 
пэрыс нэхъыжьхэр куэд           
хъу мэ, тхыбзииш хуэ хэри Iы-
хьэщ хьэм хыхьэ мэхъу. 
Мыбыхэм ирадзылIэ  хабзэщ 
тхыIупщIэ, дзажэналъэ хуэ-
дэхэр. Зы тепщэчым илъу тра-
гъэувэ блэгъу сэмэгур, шхужь 
гъуанэ зэпыудар, тхыIупщIэ, 
дзажэналъэ ягъусэу. МыдэкIэ 
щыс нэхъыжьхэми нэхъыжь 
Iыхьэ хэм кIэрыдзэн хуащIурэ 
хут рагъэувэ.

НэхъыщIэхэм нышым щыщ 
сыт хуэдэ пкъыгъуэ ялъысми 
мэхъу, абыхэм  нэхъ тепщэ-
чышхуэкIэ хутрагъэувэ. 

Бзылъхугъэ хьэщIэм хут-
рагъэувэ блыпкъ зэпыуда, 
IэфракIэ, нэгъуэщI гуэрхэ-        
ри дыщIыгъуу, жьэ къупщ хьэ, 
бзэгу хуэдэхэр. 

Джэд-гуэгушхэм я пкъы-
гъуэ  хэм ящыщу нэгэгъур 
 нэхъыжь Iыхьэщ, уеблэмэ, ар 
щхьэ щIэлъэныкъуэм хуэ дэу 
ягуэш. Нэхъыжь Iыхьэхэм 
ящыщщ бгъэлыгубэр, куэп-
къыр, кIэбдзыр, къандесыр.

Зыгъэхьэзырар 
ЩХЬЭЩЭМЫЩI  Изэщ. 

Хагги Ваггимрэ абы
хуэдэхэмрэ къыздикIар

зэ ры джэгу хьэпшып шына-
гъуэ,  «монстр» жыхуаIэм 
хуэдэ  хъуащ. ДжэгукIэм 
зэрыхэ тымкIи абы и Iуэху-
щIафэхэр Iейщ, зэран мэхъу, 
зыгуэрхэр кърехуэкI, егъ э-
шынэ. Аращ кIэщIу сабийгъа-
щтэм и къежьапIэр. Iуэхура-
щи, джэгум къыхокIри, гъа-
щIэми къыхохьэ. Ауэ, щхьэ 
сабийхэр имыгъащтэрэ абы? 
Я нэм куэдрэ къыIуедзэ, теле-
фонхэм, компьютерхэм, бло-
к нот е тхылъ цIыкIу хуэ дэхэм 
тету ялъагъури, йосэ,  я гуп-
сысэр ар щыIэ зэры хъунум 
теухуа мэхъу. Сабий псори      
дунейм къытохьэ хьэрэмы-
гъэншэу, гуа пэу, къабзэу, да-
хэу. Зэгуэр зэ ры джэгу хьэп-
шып дахэ цIыкIуу щытар          
теплъэ шынагъуэ зиIэ 
хьэпшыпу щызэ Iы хьэкIэ, ди 
гупсысэр щхьэ  мы жэрэ са-
бий хьэрэмыгъэн шэхэм я 
деж. Шынагъуэм абыхэм я 
гупсысэр игъэут хъуэнкIэ зэ-
рыхъунур, гуитIщхьитI зэри-
щIынур къыдгурымыIуэрэ?

Сабий псантхуэм кIэ-
лъыплъу лажьэ дохутырхэм 
жаIэ цIыкIухэм зэуэ зэпэ-
щIэуэ гупсысэ лIэужьыгъуитI 
ябгъэдэплъхьэ мыхъуну,  абы 
гуитIщхьитI ищIыну. Хагги 
 Вагги хуэдэ хьэпшыпхэм щри-
джэгукIэ апхуэдэ гуп  сысэщ 
сабийм бгъэ дэлъыр. Iейр       
нэхъ лъэщу, ар псоми текIуэу 
хуагъэлъа гъуэри, фIым и 
 къарур махэ цIыкIуу, зипIытI-
зихузу къыщагъэхъу. Псоми 
ятекIуэ Iейуэ щытынымрэ, 
фIы махэ дыдэу щытынымрэ 
хэ дэнкIэ  хъун  гупсысэр и 
щхьэм къихьэмэ - щэ?

2022 гъэм УФ-м и Жыла гъуэ 
палатэм зэIущIэ триу хуащ      

Хагги-Ваггирэ и ныбжьэгъу 
тхьэмбылыфэмрэ, «Абы хэм 
фадэмыджэгу!» («Это вам не 
игрушки!») фIэ щыгъэр иIэу. 
ЩIэныгъэлIхэм къыхагъэ-
щащ ахэр хьэпшып щапIэхэм 
щIэзыIуэ  зэ  ры хъуар, зэрылъа-
пIэр,  лъа  пIэ пэтми, сабийхэм 
 къы   зэ рыхуащэхур. «Роска-
чест во»-м къэпщытэныгъэ 
ири гъэкIуэкIащ Хагги Вагги, 
Кисси Мисси зэрыджэгу      
хьэп  шыпхэм ятеухуауэ. Я 
шына гъуагъым къищынэ мы-
щIа, ахэр сабийм и узынша-
гъэмкIэ зэрануи къалъытащ. 
Хьэп шыпхэр зыщI IуэхущIа-
пIэхэм я процент 67-м абыкIэ 
хуит къэзыщI сертификат яIэ-
тэкъым, процент 89-м къы-
щIагъэкI хьэп шы пым фенол 
куэдыщэ хэлът. Фенолыр 
узын шагъэм зэран хуохъу, ар 
щIыфэм псын щIэу хохьэ, 
 бауэкIэщI уищIынкIэ хъунущ, 
шхалъэмкIэ зэранщ. Зэ пы-
мыууэ иIыгъмэ, сабийм и 
щIыфэр къыщригъэлъэлъ, 
щигъэбжьыбжь щыIэщ.

«Роскачество»-м зэры-
жиIэмкIэ, «Азбука детства», 
«Elmers-mama» интернет - 
хьэпшыпщапIэхэм Хагги  Ва-
гирэ Кисси Миссирэ сату 
зэращIэ хьэпшыпхэм хауды-
жащ. «Озон», «Яндекс. Мар-
кет», «Вайлдберриз», «Сбер-
МегаМаркет» онлайн на-
пэкIуэцIхэми ирахыжащ  
хьэп  шыпым теухуа я рекла-
мэхэр. Ауэ Хагги Ваггихэр  
нэхъ мащIэ хъуауэ гу лъып-
тэр къым, апхуэдизу кIуэ ды-
жыгъуейщи. Ахэр иджыри 
сабий куэдым я IэплIэе-           
шэ кIщ.  

ГУГЪУЭТ Заремэ.

ТIуапсыи  ПсыфIыпи…

Гъуапэжь

ТIуапсы къалэм егъэщIылIа Iэхэ-
лъахэм щыIэ бгылъэ шытхщ, ЦIэпс 
(Цыпка, ПцIэпс) къуажэ цIыкIум ип-
щэ-къухьэпIэ лъэныкъуэмкIэ къы-
де кIуэкI лъагапIэщ.

 
ГЪУАПЭЖЬ псалъэр IыхьитIу зэ-

хэтщ: гъуап (гъуапэ) - Iэгъуапэ мы хьэ-
нэм хуэбгъакIуэ хъунымрэ «жьы» - 
«ин», «инышхуэ», «зэрыщыIэрэ 
 зэма ныфI дэкIа» егупсысыкIэм тед-
гъа хуэм рэ. Мы щIыпIэм щыIэ бгъуэн-
щIагъхэм я нэхъ гъэщIэгъуэн дыдэми 
«Гъуа пэжь» цIэр зэрехьэ. 

Мыри къыхэгъэщыпхъэщ. КIахэ 
адыгэхэм «бдзэжьей» псалъэм па-
гъакIуэу «пцIэ» жыIэкIэри яIэщ. Ара-
щи, щIыпIэцIэхэм  я  къэунэхукIэ             хъ-
уар зэхэгъэкIыным дихьэххэм я 
 нэхъыбэр щыхьэт зэрытехъуэмкIэ, зи 
гугъу тщIы лъагапIэр зыпэгъун эгъу къ-
уажэ  цIыкIум  зэреджэри   мып хуэ дэу 
къыдгурыIуэ хъунущ: «Цыпка - ЦIэпс - 

ПцIэпс - Бдзэжьеипс» жыхуиIэу. 

Гъуэнытх

Хы ФIыцIэ Iуфэм егъэщIылIа Псы-
фIыпэ (Лазаревск) къалэ цIыкIум 
километр 19-кIэ (мэзылъэ Iуащ хьэ-
хэмкIэ) пыIудза Тхьэгъэпщ адыгэ 
къуа жэм пэгъунэгъу шытххэм ящыщ 
зыщ. Лъахэджхэм я нэхъыбэр щы-
хьэт зэ рытехъуэмкIэ, псалъэр Iы-
хьи тIу: «гъуэны»-рэ «тхы»-уэ зэхэтщ. 

«ГЪУЭНЫ» жыIэкIэр кIахэ адыгэхэр 
бжьэ матэхэм Iугъуэ зэрыщIагъэу удз 
лIэужьыгъуэу дэ, къэбэрдейхэм, 
«жыг кугъу» (омела белая) зыху жы-
тIэрщ. «Тхы» Iыхьэр, зэрынэры лъа-
гъущи, къызэрыдгурыIуэ хъунур лъа-
гапIэхэр зэпызыщIэ тхыцIэ (сэнтх) 
егупсысыкIэм тедгъахуэущ. Аращи, 
зэрыщыту къатщтэмэ, мы фIэщы-
гъэм къикIыр ди нэгу къызэрыщIэ-
дгъэхьэ хъунур «гъуэным щIигъэна 
шытх» мыхьэнэм хуэкIуэущ. 

  

Гъопсы - Гъуэпсы

Мы псы цIыкIум фIаща псалъэм и 
зэхэгъэувэкIэ хъуам теухуауэ 
еплъыкIэ зыбжанэ щыIэщ. 

АБЫХЭМ ящыщ зыщ «Адыгская  
(Черкесская топонимия)» тхылъ гъуэ-
зэджэр зи IэдакъэщIэкI КIуэкIуэ Жэ-
малдин къигъэлъэгъуари. ЩIэны-
гъэлIым зэрытригъащIэмкIэ, фIэщы-
гъэр «гъо» - «гъуэ» (ятIагъуэр зи те-
пщэ гъуэжьыгъэ), «псы» Iыхьэхэу 
зэ хэтщ. Ауэ щыхъукIи, къызэрыдгу-
рыIуэ хъунур «гъуэжьыпс» мыхьэнэм 
хуэдгъакIуэущ. 

Адыгэ Республикэм щыпсэуа 
 лъахэхутэ цIэрыIуэ Мерэтыкъуэ 
 Къасым зэригъэувамкIэ, фIэщыгъэм 
и япэ Iыхьэу «гъо» - «гъуэ» теплъэ 
зиIэр ди нэгу къызэрыщIэдгъэхьэ 
 хъунур «бгъуэнщIагъ» егупсысыкIэм 
ухуэзышэ «гъуэ» жыIэкIэм техуэущ. 

Мыбдежым зи гугъу щытщI 
 «Гъуэпсы» псалъэр «ШIоикъу» 
(«ФIеикъуэ», «Большое Псеушхо», 
«Псыущхъуэ») шапсыгъ къуажэ те-
лъыджэм къуэкIыпIэ лъэныкъуэмкIэ 
къыщыб лэж псы цIыкIум и цIэщ. 
ШIоикъуэпс (ФIеикъуэпс) а жылэм 
блэкIа иужькIэ, Ныожъыепс 
(Ныуэжьыпс) зи фIэщыгъэ псы нэхъ 
иным холъэдэж. 

Гоноубат - Унэ-убэт 

Гоноубат - Унэ-убэт иджырей Крас-
нодар краймрэ Адыгэ Республи-
кэмрэ щежэх псыщ. И гугъу щIэт-
щIыр и урыс тхыкIэр дызы теп сэ-
лъыхьахэм зэрырагъэщхьырщ. 

ПШЭХУ (Пшаф) зыфIаща мэзылъэ 
шытхым ищхъэрэкIэ гъэза и джа-
бэщIхэм псы къуэпс цIыкIуурэ зы-
къыщызэщIекъуэри, Шэнджий псы 
хъумапIэм холъэдэж. Бзэр зыджхэм 
зэрыжаIэмкIэ, «убэт» Iыхьэр «убэтэн» 
(кIахэ диалект) псалъэм къыте-
хъукIащ, къызэрыбгурыIуэ хъунури 
«зэтезыкъутэ», «зэтезыубэ» мыхьэнэ 
иIэущ. Зэрыщыту къатщтэмэ, «Унэ 
 къутэ» жыхуиIэщ. 

  КЪУМАХУЭ Аслъэн.

Зы лъэпкъыр адрейм къыщ хьэщызыгъэкIыжыр абы и 
бзэрэ и хабзэ рэщ. Ахэр екIуу зезы хьэ жыфым гъащIэ кIыхь 
къызэрыщIэлъыр шэ  чыншэщ. Ди адыгэ хабзэм и дахагъыр  
ягъэщIа гъуэу, ар зей лъэпкъым и пщIэр зэриIэтыр  яхуэ-
мыI уэ тыщIу ди къэралми хамэ щIыпIэхэми щыщ зып-
лъыхьакIуэ, къэхутакIуэ цIэ рыIуэ куэд тетхыхьащ.

Ди хабзэм и фащэ нэхъыфI, нэхъапэ дыдэхэм ящыщщ 
адыгагъэмрэ адыгэ нэмысымрэ Iыгъы ныр, гъэзэщIэныр. 
Абы къызэщIеубыдэ цIыхум и щIыхьыр имыгъэпудыныр, и 
щхьэ хуищIыж пщIэр, захуагъэр, пэжыгъэр, укIытэр, нэ-
хъыжьыр гъэ лъэпIэныр, бзылъхугъэр лъытэныр, сабийм 
хуэ сакъыныр, нэгъуэщI Iуэхугъуэ куэди. Адыгэ  х  аб зэм 
къызэщIиубыдэ псори нобэ ямыгъэзэ щIэ жми, жылагъуэм 
и дауэ дапщэ нэхъ инхэр абы и Iыхьэ гуэрхэм тету иджыри 
ирагъэкIуэкI. А лъэныкъуэкIэ ямыщIэм зыщагъэ гъуэзэну, 
ящы гъуп щэжар къащIэжыну зэ рыхуейм и щыхьэтщ ди 
щIэджыкIакIуэхэм хабзэм теухуауэ нэхъыбэ къыте ддзэну 
зэрызыкъытхуа гъазэр. Апхуэдэ зы лъэIу  дгъэзащIэу нобэ 
фыщыдогъэгъуазэ щхьэ щIэлъэныкъуэр зэ рагуэшым и 
хъыбарымрэ абы къыдекIуэкI хабзэмрэ. Ар къитхыжащ Ма-
фIэдз Сэрэбий и «Адыгэ хабзэ» тхылъым.

Фи  лъэIукIэ

ЩIыуэпс

Абы  дегъэпIейтей
Бахъсэн щIыналъэм уэ-

фIу екIуэкI зы махуэри 
къы щагъэсэбэп хьэпцIийр 
кIэрыхуншэу кърахьэ лIэ-
жын папщIэ.

РАЙОНЫМ Мэкъумэш хо-
зяйствэмкIэ, ерыскъып-
хъэхэмрэ щIыр къэгъэ сэ бэ-
пынымкIэ и управленэм 
хъыбар къызэрыдигъэ-
щIам кIэ, иджыпсту щIына-
лъэм хиубыдэ жылагъуэ-
хэм щыIуахыжащ хьэпцIий 
гектар 700-м щIигъу. Гъат-
хэр сыт хуэдэу уэлбанэри -
лэу щымытами, гъавэм 
егуэуакъым - зы гектарым 
хуэзэу иджыпсту къытрах 
центнер 40 - 45-рэ. 

МэкъумэшыщIэхэми яху-
зэ фIэкI къамыгъанэу и 
чэзум гъавэм елэжьащ 
щIы гъэпшэрхэмрэ удз 
ежьужь  хэм щызыхъумэ 

ХьэпцIийр
Iуахыж

хущ хъуэгъуэхэмкIэ. Хьэп-
цIийр бэв хъунымкIэ сэбэп 
хъуащ гъатхэм щIыр псы- 
кIэ игъэн щIу къытрилъхьэ-
жа уэсыр.

Бэджэндыры лажьэхэр 
игъэ гузэващ гъавэ Iухыжы-
гъуэм кIыхьу  къешха уэш-
хым. Апхуэдэ-хэм деж зэры-
хъун хъуа гъавэр игъауэу 
щIым щыхэ фы хьыпэ куэдрэ 
къэхъуащ, гъэ псом ира-
щIылIа лэжьыгъэр хэкIуэ-
дауэ. Мы илъэсым апхуэдэ 
къэхъукъащIэхэр хьэпцIийм 
зэран хуэ хъуакъым, гъавэр 
Iуахыж и пIалъэм къы-
кIэрымыхуу.

ШЭРЭДЖ  Дисэ.



 


